
-------------------------------------------------------------------------------------------------
Ղեկավարվելով «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածով` 
Հայաստանի Հանրապետության կառավարությունը որոշում  է.
1. Լուծարել Հայաստանի Հանրապետության բնապահպանության նախարարության «Բնապահպանական ծրագրերի կենտրոն» պետական ոչ առևտրային կազմակերպությունը:

2.  Հայաստանի Հանրապետության բնապահպանության նախարարին`
1) 15-օրյա ժամկետում ստեղծել սույն որոշման 1-ին կետում նշված կազմակերպության լուծարման հանձնաժողով,

2) Հայաստանի Հանրապետության օրենսդրությամբ սահմանված կարգով ապահովել «Բնապահպանական ծրագրերի կենտրոն» պետական ոչ առևտրային կազմակերպության լուծարման գործընթացը.

3) սույն որոշման 1-ին կետում նշված կազմակերության լուծարումից հետ մնացած դրամաական միջոցներն ուղել Հայաստանի Հանրապետության պետական բյուջե, իսկ գույքը անհատույց անժամկետ օգտագործման իրավունքով ամրացնել Հայաստանի Հանրապետության բնապահպանության նախարարության «Բնապահպանական ծրագրերի իրականացման գրասենյակ» պետական հիմնարկին:
3. Սահմանել, որ սույն որոշման 1-ին կետում նշված կազմակերպության լուծարման հաշվեկշիռը կազմելու օրվա դրությամբ այդ կազմակերպության դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը:«
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

<<ՀՀ բնապահպանության նախարարության <<Բնապահպանական ծրագրերի կենտրոն>> պետական ոչ առևտրային կազմկերպության լուծարման մասին >> Հայաստանի Հանրապետության կառավարության որոշման նախագծի ընդունման վերաբերյալ

         <<Բնապահպանական ծրագրերի կենտրոն >> ՊՈԱԿ-ի գործունեության առարկան և նպատակը Հայաստանի Հանրապետության բնապահպանության ոլորտում ծրագրային առաջարկների մշակումը և իրականացումը, ծրագրային խնդիրների շուրջ քննարկումների և բանակցությունների վարումը, բնապահպանության ոլորտի կադրերի վերապատրաստման իրականացումը, բնապահպանության համակարգի զարգացմանն աջակցելն է:

           Հիմք ընդունելով նախարարությունների աշխատակազմերի ու ծառայություններ մատուցող օղակների (գործակալություն, ՊՈԱԿ, պետական հիմնարկ) միջև գործառույթների տարանջատման գորընթացում ՀՀ կառավարության կողմից սահմանված սկզբունքներն ու մոտեցումները` ՀՀ կառավարությունը  նպատակահարմար է գտել <<Բնապահպանական ծրագրերի կենտրոն>> ՊՈԱԿ-ը լուծարել` հիմնադրելով <<Բնապահպանական ծրագերիի իրականացման գրասենյակ>> պետական հիմնարկ:

               Համաձայն ՀՀ կառավարության հաստատմանը ներկայացված <<Բնապահպանական ծրագրերի իրականացման գրասենյակ>> պետական հիմնարկի կանոնադրության, նորաստեղծ պետական հիմնարկը ծրագրերի իրականացումը, ծրագրերի իրականացման արդյունքների մոնիտորինգը կիրականացնի միասնական չափանիշներով` համաձայն ոլորտային ռազմավարության նպատակների, ինչպես նաև կիրականացնի գնումների գործընթացը:

Տ Ե Ղ Ե Կ Ա Ն Ք N 1
«ՀՀ բնապահպանության նախարարության «Բնապահպանական ծրագրերի կենտրոն» պետական ոչ առևտրային կազմկերպության լուծարման մասին» Հայաստանի Հանրապետության կառավարության որոշման նախագծի ընդունելու կապակցությամբ պետական բյուջեում ծախսերի և եկամուտների ավելացման կամ նվազեցման մասին

Որոշման ընդունման հետ կապված պետական բյուջեի ծախսերի և եկամուտների  ավելացում կամ նվազեցում չի առաջանում: Պետական բյուջեում «Բնապահպանական ծրագրերի կենտրոն» ՊՈԱԿ-ի պահպանման համարն նախատեսված ծախսերը կառավարության որոշմամբ կվերահասցեագրվեն նորաստեղծ «Բնապահպանական ծրագրերի իրականացման կենտրոն» պետական հիմնարկին: 
Տ Ե Ղ Ե Կ Ա Ն Ք N 2
«ՀՀ բնապահպանության նախարարության «Բնապահպանական ծրագրերի կենտրոն» պետական ոչ առևտրային կազմկերպության լուծարելու մասին» Հայաստանի Հանրապետության կառավարության որոշման նախագծի ընդունելու կապակցությամբ իրավական ակտերում փոփոխություններ և լրացումներ կատարելու անհրաժեշտության  վերաբերյալ

Որոշման ընդունման հետ կապված գործող իրավական ակտերում փոփոխություններ և լրացումներ կատարելու անհրաժեշտություն  չի առաջանում: Նորաստեղծ «Բնապահպանական ծրագրերի իրականացման գրասենյակ» պետական հիմնարկը կգործի գործող օրենսդրության շրջանակներում: 

                                                  ՏԵՂԵԿԱՆՔ

«ՀՀ բնապահպանության նախարարության «Բնապահպանական ծրագրերի կենտրոն» պետական ոչ առևտրային կազմկերպության լուծարելու մասին» Հայաստանի Հանրապետության կառավարության որոշման նախագծի  նախագծմանը և քննարկմանը   հասարակության մասնակցության մասին

 
ՀՀ բնապահպանության նախարարության «Բնապահպանական ծրագրերի կենտրոն» պետական ոչ առևտրային կազմկերպության լուծարելու մասին» Հայաստանի Հանրապետության կառավարության որոշման   ընդունմանը, համաձայն գործող օրենսդրության, կհաջորդի  լուծարման գործընթաց, որի պարտադիր պայման է նաև «Բնապահպանական ծրագրերի կենտրոն» ՊՈԱԿ-ի  մասին հայտարարության հրապարակումը:

                                         Ա Մ Փ Ո Փ Ա Թ Ե Ր Թ

«ՀՀ բնապահպանության նախարարության «Բնապահպանական ծրագրերի կենտրոն» պետական ոչ առևտրային կազմկերպության լուծարելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների

   ՀՀ ֆինանսների և ՀՀ արդարադատության նախարարություններից «ՀՀ բնապահպանության նախարարության «Բնապահպանական ծրագրերի կենտրոն» պետական ոչ առևտրային կազմկերպության լուծարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ ու դիտողություններ չեն ստացվել:

